
Um matstækið SKÓLAMAT 

Matstækið SKÓLAMAT er unnið með það fyrir augum að klæðskerasauma, eftir því sem unnt er, matstæki fyrir einstaka skóla. SKÓLAMAT er þannig leið til að svara þeim þörfum sem skólasamfélag
 hvers skóla hefur varðandi áherslur og inntak sjálfsmatsins og ýtir um leið undir frekari skólaþróun. Einnig var haft að leiðarljósi að gagnagrunnurinn væri miðlægur á Netinu og að matstækið væri óháð uppsetningu á sérstökum hugbúnaði.
SKÓLAMATIÐ samanstendur af þrjátíu og einni vefkönnun fyrir nemendur, foreldra og starfsfólk skólans sem hver um sig inniheldur tíu spurningar. Kannanirnar eru flokkaðar í greinandi viðfangsflokka og var flokkunin m.a. byggð á niðurstöðum rannsókna á því hvað einkennir góða skóla (sjá nánar síðar) auk reynslu höfunda af skólastarfi síðustu tvo áratugi. SKÓLAMAT er byggt upp með það fyrir augum að auðvelt sé að breyta spurningum vefkannananna og aðlaga þær að þörfum hvers skóla. 
Tengt hverri könnun er vefsvæði, nokkurs konar málstofa, þar sem þátttakendum gefst kostur á að tjá sig frá eigin brjósti um þann þátt sem verið er að kanna hverju sinni. Hluti af matstækinu er hugmynd að þriggja ára matsáætlun en í henni er gert ráð fyrir því að kannanir úr öllum viðfangsflokkum verði lagðar fyrir aðila skólasamfélagsins, í viðráðanlegum áföngum, og að á þremur árum fáist því nokkuð heilleg, eða altæk, mynd af starfi hvers skóla. Þá er í matsáætluninni lögð áhersla á að nýta starfsmannasamtölin, sem fara fram í skólunum, sem hluta af matsferlinu sem og matsfundi með nemendum, starfsfólki og foreldrum. SKÓLAMATINU fylgja eyðublöð vegna úrvinnslu atriða sem lúta að mati og fram koma í starfsmannasamtölunum.

Til að smíða vefkannanirnar var notað rafrænt kannanakerfi sem býður m.a. upp á myndræna úrvinnslu gagna. Höfundar skólamatsins mæla með Outcome kannanakerfinu, en hægt er að sjá nánari upplýsingar um það neðar.
Tilgangur með matstækinu SKÓLAMATI er ekki hvað síst sá að hanna matstæki eða matsferli sem hægt er að laga að þörfum hvers skóla og leggur um leið grunn að frekari skólaþróun. Því gerir SKÓLAMAT ráð fyrir að úrvinnsla matsins miðist fyrst og fremst við það að draga annars vegar fram sterkar hliðar skólastarfsins og hins vegar þau atriði sem betur mega fara, en á grundvelli þessa yrðu síðan mótaðar hugmyndir að umbótum sem skólasamfélagið raðaði í forgangsröð. Á þessum grunni yrði síðan skólaþróunaráætlun hvers skóla byggð. 

Matstækið SKÓLAMAT er unnið sem lokaverkefni til diplómagráðu í stjórnun við Kennaraháskóla Íslands á haustönn 2003 af Sif Vígþórsdóttur skólastjóra Hallormsstaðaskóla og Valdimari Helgasyni aðstoðarskólastjóra Ölduselsskóla. Leiðbenandi var Ólafur H. Jóhannsson lektor.

Vefslóðin að SKÓLAMATI er: 

www.skolamat.is
Hvers vegna mat á skólastarfi?

Því má halda fram að rökin fyrir því að meta skólastarf séu einkum af tvennum toga. Annars vegar er um að ræða utanaðkomandi hvata sem birtast í lögum og fyrirmælum stjórnvalda og hins vegar eru það innri hvatar, þ.e. löngun og þarfir starfsfólks, stjórnenda, foreldra og nemenda skólans til að gera skólastarfið enn betra. 

Ytri hvatar

Í lögum um grunnskóla nr. 66/1995 kemur fram að sérhver skóli skuli innleiða aðferðir til að meta skólastarfið, þar á meðal kennslu- og stjórnunarhætti, samskipti innan skólans og tengsl við aðila utan hans. Í lögunum eru einnig ákvæði um að á 5 ára fresti skuli, að frumkvæði menntamálaráðuneytisins, gerð úttekt á þeim sjálfsmatsaðferðum sem skólar nota. Ákvæði um úttektir á sjálfsmatsaðferðum grunnskóla komu til framkvæmda haustið 2001. Í bæklingi menntamálaráðuneytisins Sjálfsmat skóla – leikskólar, grunnskólar og framhaldsskólar  kemur fram að skólum sé frjálst, samkvæmt lögum og reglugerðum, að velja sér aðferðir til að meta innra starf sitt og gert er ráð fyrir því að þeir setji sér sjálfir viðmiðanir um bættan árangur. Lögð er áhersla á að umfang sjálfsmats sé með þeim hætti að það nái á einhverju stigi til allra þátta skólastarfsins án þess þó að það sé of umfangsmikið og því sé mikilvægt að skólar forgangsraði verkefnum og afmarki vel vinnu sína. Þeir þættir sem sérstaklega eru dregnir fram og lögð áhersla á eru: stjórnunarhættir, faglegir þættir í starfi kennara og annarra starfsmanna, vinnuandi, stefnumörkun, endurmenntun, samstarf og samskipta kennara, nemenda og foreldra. Eitt af því sem lögð er áhersla á í umræddum bæklingi er að sjálfsmat sé samvinnuverkefni þar sem allir sem tengjast skólanum og starfi hans taki á einhverju stigi þátt í sjálfsmatinu (nemendur, stjórnendur, kennarar og annað starfsfólk, foreldrar og aðrir hagsmunaaðilar). Gert er ráð fyrir því að þátttaka einstakra hópa sé mismikil en að skólastjórnendur hafi yfirumsjón með verkinu. Sjálfsmat er talin ein af forsendum þess að hægt sé að setja fram raunhæfar tillögur til úrbóta í stofnunum og að þess vegna þurfi skólar að setja sér ákveðin viðmið um árangur. Ætlast er til þess að  niðurstöður sjálfsmats skóla birtist í stuttum og hnitmiðuðum skýrslum þannig að unnt sé að nýta niðurstöðurnar til bættrar stjórnunar og umbóta í skólastarfi. Sjálfsmat skóla á ekki að vera afmarkað verkefni heldur langtímamiðað. Mikilvægt er að sjálfsmat leiði til þess að unnt sé að finna leiðir til að bæta árangur skólastarfsins og eftir það liggi fyrir tillögur um umbætur og áætlun um hvernig skuli innleiða þær. Mikilvægt er að sjálfsmat sé greinandi og dragi fram sterkar og veikar hliðar allra þátta skólastarfsins. Gert er ráð fyrir að hver skóli gefi út opinbera sjálfsmatsskýrslu enda sé það forsenda þess að hægt sé að fylgja umbótum eftir en einnig að skólinn fái viðurkenningu fyrir það sem vel er gert.
Í úttektum menntamálaráðuneytisins á sjálfsmatsaðferðum skóla er lagt mat á stöðu sjálfmats, sjálfsmatsaðferðir og framkvæmd sjálfsmatsins í einstökum skólum.  Nýjasta úttekt menntamálaráðuneytisins á sjálfsmatsaðferðum grunnskóla var gerð vorið 2003 og er birt í skýrslunni Úttektir á sjálfsmatsaðferðum grunnskóla 2003. http://bella.mrn.stjr.is/utgafur/sjalfsmatgrsk.pdf. Þau viðmið sem lögð eru til grundvallar við mat ráðuneytisins á sjálfsmatsaðferðum skóla eru að sjálfsmatið sé: formlegt, altækt, áreiðanlegt, samstarfsmiðað, umbótamiðað, árangursmiðað, stofnana- og einstaklingsmiðað, lýsandi, greinandi og opinbert.  

Framangreind viðmið eru einnig birt í Aðalnámskrár grunnskóla, almennum hluta 1999 og voru auk þess kynnt sérstaklega í bréfi til grunnskóla landsins í júní 2000. Í aðalnámskránni kemur fram varðandi viðmið að sjálfsmatið eigi að vera altækt, þ.e. að á einhverju stigi skuli matið ná til allra þátta skólastarfsins. Það skal einnig vera formlegt og áreiðanlegt, þ.e. byggt á traustum upplýsingum og kerfisbundnum mælingum. Það má því ljóst vera að skólum er skylt, samkvæmt gildandi lögum, að vinna að mati á skólastarfinu.
Innri hvatar

Þótt krafan um mat á skólastarfi sé til þess að gera ný í íslenskum veruleika þá hafa framsýnir og metnaðarfullir skólamenn og skólar ávalt lagt mat á eigin störf og unnið að stöðugri endurskoðun og þróun á eigin starfsháttum.  
Skólar hafa almennt á að skipa vel menntuðu og hæfu starfsfólki sem vill leggja metnað sinn í það að gera sitt besta og leita leiða til að starfið í skólanum verði sem árangursríkast og markvissast fyrir nemendur og þá um leið foreldra.  
Á hverjum tíma hafa mismunandi viðmið ráðið ferðinni varðandi það hvað er talið mikilvægt að meta og hvernig. Undanfarinn áratug hefur skólanámskrá hvers skóla gjarnan verið það leiðarljós sem sjálfsmat skóla og endurskoðun hefur miðast við. Það er sannfæring höfunda SKÓLAMATSINS að allir metnaðarfullir kennarar og skólamenn hafi í raun, á öllum tímum, lagt mat á eigin störf þótt það hafi ekki endilega verið með formlegum hætti eða verið vegna utanaðkomandi krafna. Sú þörf einstaklingsins að vilja leggja mat á eigin störf með það fyrir augum að skoða hvort sá árangur sem stefnt var að í upphafi hafi náðst, er dæmi um innri hvata.

Utanaðkomandi krafa um mat væri sennilega óþörf ef allir skólamenn væru framúrskarandi og fullir af eldmóði og innri vilja til að bæta eigin frammistöðu. Allir metnaðarfullir kennarar vilja, án efa, stöðugt leggja mat á eigin störf. Höfundar SKÓLAMATSINS telja að það sé þessi innri hvati sem mestu máli skiptir. Ytri hvatar geta hjálpað til í sumum tilvikum en mat sem sprottið er af innri þörf og vilja til að bæta eigin árangur telja höfundar að sé líklegast til að skila árangri. 
Mismunandi flokkar matsaðferða

Fræðimenn skipta mismunandi matsaðferðum gjarnan í flokka til glöggvunar eftir því hvers eðlis matið er, hver tilgangur þess er og hvernig aðferðir eru notaðar við upplýsingaöflunina. Ein leið til að greina mismunandi nálganir mats er að skipta matsaðferðum í eftirfarandi 6 meginflokka (Worthen og Sanders, 1987:59-61):

· Markmiðabundið mat (objective-oriented approaches). Tilgangurinn með því er að fá fram hvort eða að hve miklu leyti settum markmiðum hefur verið náð. Dæmi um markmiðabundið mat er t.d. samræmd próf.

· Stjórnunarmat (management approaches). Tilgangur þess er að fá fram upplýsingar sem komið geta stjórnendum að gagni við ákvarðanatöku um breytingar.

· Neytendamiðað eða þjónustumiðað mat (consumer-oriented approaches). Hér er megináhersla lögð á að afla upplýsinga um það hvernig „þörfum” viðskiptavina er mætt eða fá fram upplýsingar sem komið geta neytendum (skólasamfélaginu) að gagni. Þessi nálgun byggir á því að litið er á skólann sem þjónustustofnun.

· Sérfræðingamat (expertise-oriented approaches). Tilgangur þess er að fá faglegt utanaðkomandi mat á gæðum starfsins.

· Rökræðumat (adversary approach). Tilgangurinn með því er að fá fram báðar eða allar hliðar á álitamáli, studdar rökum. Útkoma úr rökræðum er niðurstaða matsins.

· Þátttökumat (naturalistic and participant-oriented approaches). Hér er megináhersla lögð á mikilvægi þess að matsaðili sé þátttakandi í því sem metið er á meðan athugun fer fram. Tilgangurinn er að skilja og kortleggja hin smæstu atriði. 
Þótt þessi flokkun sé á margan hátt gagnleg þá skarast þessir flokkar gjarnan í raun og matsferli fela því oft í sér sambland þessara flokka. 

Niðurstöður mats eru gagnslitlar ef þær eru ekki nýttar til að taka ákvörðun um aðgerðir eða umbætur. Næsta skref á eftir gagnaöflun og greiningu þarf því að vera þróunarstarf sem byggist á áætlun um það hvernig rétt sé að bregðast við þeim upplýsingum sem liggja fyrir. Þróunarstarfið þarf svo að meta og svo koll af kolli.
Tilurð og aðdragandi SKÓLAMATS

Á síðustu árum hefur það orðið æ algengara að talað sé um hugtökin gæði og skilvirkni í tengslum við mat á árangri. Höfundar SKÓLAMATS telja að þessi hugtök séu ákaflega vandmeðfarin í umræðu um skóla og skólastarf. Þetta á sérstaklega við þegar umræðan tekur á sig form stöðlunar og samanburðar á opinberum vettvangi í höndum þeirra sem ekki starfa sjálfir innan skólanna. Hætt er við að slík umræða verði til þess að leiða skólamenn frá því sem skiptir mestu máli. Þetta stafar ekki hvað síst af því að þegar rætt er um mælanleg gæði og skilvirkni þá er gjarnan átt við þá þætti sem er auðvelt að mæla en aðrir mikilvægir þættir vilja verða útundan; þættir sem er erfitt að mæla og/eða láta illa að stjórn við mælingar vegna þess að samanburður er flókinn og/eða breyturnar eru of margar og of flóknar til að hægt sé að átta sig á hvað raunverulega er verið að mæla.

Hætt er við að utanaðkomandi staðlaðar matsaðferðir geti afvegaleitt skóla í viðleitni sinni við að mæta ytri kröfum um kerfisbundið mat. Þetta á sérstaklega við ef matstækin og innihald matsins verða til upp úr fræðunum einum án samráðs við skólasamfélagið um það hvað er eftirsóknarvert í skólastarfi eða jafnvel án þess að skólasamfélagið hafi sjálft gert það upp við sig hver er tilgangur matsins. Í slíkum tilvikum gæti ,,gæðamat“ beinlínis snúist upp í andhverfu sína og verið skaðlegt skólum sérstaklega ef utanaðkomandi öfl skilgreina hvað eru gæði og hvað beri að mæla. Í þessu samhengi þarf að mörgu að hyggja og hvetja til uppbyggilegrar umræðu innan skólanna um hvað sé mikilvægt og hvað skipti máli.

Það er oft tilhneiging þegar skoða á skilvirkni og gæði að staðla viðmið og ferlislýsingar, mæla og meta og bera saman. Þetta getur allt verið gagnlegt ef rétt er á málum haldið. Þó geta of niðurnjörvaðar ferlislýsingar verið heftandi og brotið niður frumkvæði og sjálfstæða hugsun. Matsaðferðir mega heldur ekki vera svo tímafrekar og íþyngjandi að þær fari að ,,éta börnin sín” þ.e. þann tíma sem fólk hefur og þarf til að sinna daglegum verkefnum. Mikið skrifræði, sem oft er tímafrekt, getur því verið skaðlegt. Reyndar er uppi hávær gagnrýni á eftirlitskerfi nútímans, m.a. í Bandaríkjunum, þar sem þetta er telið ganga út í öfgar og sumir telja að það sé beinlínis farið að há skólastarfi og hafi óæskileg hliðaráhrif. Bandaríski fræðimaðurinn Thomas Sergiovanni er m.a. einn af þeim sem hefur haldið uppi þessari gagnrýni.
Afar mikilvægt er að missa aldrei sjónar á aðalatriðunum og láta ekki kerfi, utanaðkomandi eða heimatilbúin, taka af sér völdin eða firra sig þeirri ábyrgð að vera sífellt vakandi fyrir bestu leiðinni miðað við þá einstaklinga og aðstæður sem eru viðföng hverju sinni. Þess vegna er mikilvægt að stofnanir séu ekki bundnar af of nákvæmum eftirlitskerfum sem koma ofan frá eða frá eftirlitsstofnunum sem bera oft lítið skynbragð á þann veruleika sem þær vilja meta og setja bönd á, oft til að ná mikilvægum markmiðum en fórna um leið öðrum mikilvægari án þess að gera sér grein fyrir því.  

Það er einlæg trú höfunda SKÓLAMATS að til þess að mat á skólastarfi skili tilætluðum árangri, þ.e. auki gæði skólastarfs, þá sé nauðsynlegt að innri hvatar til mats í skólunum séu nýttir til fulls og innihald matsins sé sprottið upp úr skólasamfélaginu.  Þessi sannfæring höfunda SKÓLAMATS var aðalhvatinn að því að þeir ákváðu að ráðast í hönnun matskerfis sem hefði þá eiginleika að auðvelt væri að aðlaga það að matsþörfum á hverjum stað. Höfundar SKÓLAMATS höfðu nokkra reynslu af aðkeyptum matsverkefnum og ákváðu í upphafi verksins að kynna sér önnur sambærileg verkfæri sem hafa verið notuð hérlendis og erlendis við mat á skólastarfi (sbr. heimildaskrá). Loks var skilgreint hvaða leið félli best að þörfum þeirra skóla sem höfundar starfa við og matstækið SKÓLAMAT smíðað með vefverkfæri sem býður upp á aðlögun að síbreytilegum þörfum.  
Lýsing á matstækinu SKÓLAMAT og notagildi þess

SKÓLAMATIÐ, eins og það birtist hér, er unnið með matsþarfir ákveðinna skóla í huga, Hallormsstaðaskóla og Ölduselsskóla, en eins og fyrr segir er meginhugsunin sú að skólar geti lagað þetta matstæki að eigin þörfum enda telja höfundar að einn mikilvægasti hluti matsferlisins felist í því að skólasamfélag hvers skóla (eða fulltrúar þeirra sem það mynda) komi sér saman um hvað það er sem skiptir máli í skólastarfinu og hvað sé brýnast að leggja mat á. Því er mikilvægt að nýta sér vinnuferli sem felur í sér samráð þessara aðila þegar inntak og áherslur matsins er ákvarðað. Það er því ljóst að til að mat á skólastarfi komi að gagni er nauðsynlegt að hver skóli setji sér skýr markmið með matinu, skilgreini hvað skólasamfélagið vill fá vitneskju um og beini síðan upplýsingaleit sinni að því. Þannig séu innri hvatar skólasamfélagsins nýttir til að fá fram innihald mats sem skiptir máli og hefur merkingu fyrir meðlimi þess. Eigi matið að nýtast til skólaþróunar strax er einnig nauðsynlegt að það sé framkvæmt í viðráðanlegum áföngum.

 SKÓLAMAT er því verkfæri sem þjónar þörfum framangreindra skóla og er um leið viðráðanlegt viðfangs (sbr. hugmynd að þriggja ára matsáætlun).

Þá er það einnig altækt matstæki sem uppfyllir opinberar kröfur um það til hvaða þátta sjálfsmat skóla á að ná. SKÓLAMAT er blandað matskerfi sem er fyrst og fremst neytendamiðað eða þjónustumiðað þótt það sé jafnframt markmiðsbundið og þátttökumiðað (Worthen og Sanders, 1987:59-61).
Hér á eftir verður nánar fjallað um þá þætti sem SKÓLAMATIÐ samanstendur af en auk þess fólst vinnan í því að hanna vefviðmót, ákveða hvernig ætti að afmarka aðgang þátttakenda og leysa ýmis tæknileg vandamál.

Outcome Kannankerfið
Við val á verkfæri til að hanna vefviðmót SKÓLAMATSINS voru ýmsar vefþjónustur skoðaðar og bornar saman. Fyrir valinu varð hið íslenska vefþjónustufyrirtæki Outcome hugbúnaður vegna þess hversu öflugt vefkannanakerfi þeirra er og hversu einfalt það er í notkun. Outcome hugbúnaður býður upp á margs konar þjónustu á vef s.s. heimasíðugerð, vefkannanir, rafræn fréttabréfakerfi, rafrænar kosningar o.fl. Outcome kannanakerfið er ákaflega einfalt í notkun og því fylgja ítarlegar leiðbeiningar  sem flestir ættu að geta nýtt sér, m.a. til að hanna eigin spurningar og aðlaga þannig mat síns skóla að eigin þörfum. Það er ekki ætlun höfunda SKÓLAMATS að semja leiðbeiningar um það hvernig þetta verkfæri er notað en auðvelt er að tileinka sér þá tækni sem þar er boðið upp á án þess að hafa sérstaka þekkingu á forritun og því ættu allir að geta nýtt sér verkfærið án mikillar fyrirhafnar. Slóðin inn á Outcome kannanir er: http://www.outcome.is. 

Viðfangsflokkar SKÓLAMATSINS

Eins og fram er komið áður leggja höfundar SKÓLAMATSINS áherslu á að allt skólasamfélagið komi að matsferlinu og hafi áhrif á það hvað metið er og að það sé eðlilegur og sjálfsagður hluti af matsferlinu að leita eftir því hvað skólasamfélaginu finnst knýjandi að fá upplýsingar um. Í samræmi við þetta ákváðu höfundar að gera könnun meðal starfsmanna Hallormsstaðaskóla og Ölduselsskóla á því hver tilgangur sjálfsmats ætti að vera og hvað væri mikilvægast að meta. Hér á eftir er upptalning á þeim atriðum sem starfsfólk þessara skóla taldi mikilvægast að mat á skólastarfinu stuðlaði að:

· Finna hvar styrkleikar og veikleikar skólastarfsins liggja.

· Finna leiðir til að bæta starfið í skólanum, (þ.e. löngunin til að gera gott skólastarf betra).

· Draga fram áherslur og væntingar nemenda, foreldra og starfsfólks til skólastarfsins.

· Kanna líðan og samskipti nemenda og kennara.
· Kanna almenn viðhorf til skólans.
· Leggja mat á aðbúnað.
· Skoða skólareglur og aga.
· Skoða nám og kennslu í skólanum.
· Skoða stjórnun, skipulag og stefnumörkun.
· Kanna hvernig upplýsingastreymið er innan skólasamfélagsins.

· Athuga, á formlegan hátt, hvort áherslur í skólanámskrá nái fram að ganga í daglegu starfi skólans. 

· Kanna hvort einhverjir kennsluhættir eru vænlegri en aðrir til að skila árangri. 
· Fá fram stöðu skólans í dag svo hægt sé að leggja grunn að framtíðarsýn skólans og vinna umbótamiðaða skólaþróunráætlun og endurmenntunaráætlun á því mati. 
Sú flokkun sem lögð er til grundvallar í viðfangsflokkum SKÓLAMATSINS er m.a. studd þessum niðurstöðum. Hún er einnig bygg á viðhorfum og reynslu höfunda og endurspeglar þá þætti sem þeir telja að skipti mestu máli í farsælu skólastarfi og því mikilvægt að meta. Jafnframt var tekið mið af öðrum íslenskum og erlendum matskerfum og þeim kröfum sem koma fram í grunnskólalögum, aðalnámskrá grunnskóla og leiðsagnarriti menntamálaráðuneytisins Sjálfsmat skóla – leikskólar, grunnskólar og framhaldsskólar. Síðast en ekki síst er stuðst við niðurstöður rannsókna á megineinkennum góðra skóla. Slíkum rannsóknum hefur fleygt fram á undanförnum árum. Yfirlit um niðurstöður rannsókna á skólum sem ná sérstaklega góðum árangri er víða að finna og eru hér nokkur dæmi af Netinu: 

· Vefur The Association for Effective Schools, sjá vefslóð: http://www.mes.org
· Vefur North Central Regional Educational Laboratory, sjá vefslóð: http://www.ncrel.org/sdrs/areas/issues/content/currclum/cu3lk1.htm
· Vefur Candian Effective Schools, sjá vefslóð:  http://www.canadianeffectiveschools.com/NewFiles/Home.html
Í ofangreindum yfirlitum rannsókna koma eftirfarandi atriði oftast fram við rannsóknir á góðum skólum : 

· Sterk fagleg forysta skólastjórnenda, stuðningur þeirra og hvatning.
· Skýr sýn og markmiðssetning.
· Öflugt faglegt samstarf kennara, áhersla á þróunarstarf og símenntun.
· Árangursmiðaðar námskröfur, áhersla lögð á iðni og ástundun og gott eftirlit með námi. 

· Samhugur, samkennd og gagnkvæmur stuðningur meðal starfsliðs.
· Öflugt foreldrasamstarf.

· Gott skipulag og agi.
Athyglisvert er í þessu sambandi að ofangreindar niðurstöður hafa í nokkrum tilvikum verið lagðar til grundvallar mati á skólum í verkefnum á vegum Rannsóknarstofnunar Kennaraháskóla Íslands (sjá t.d. Ingvar Sigurgeirsson 2000, Guðrún Karlsdóttir og Ingvar Sigurgeirsson 2003 og Ingvar Sigurgeirsson og Guðrún Karlsdóttir 2003). Höfundum SKÓLAMATS þótti því rökrétt að styðjast við þær þegar viðfangsflokkar matstækisins voru skilgreindir og vefkannanirnar gerðar. Í Töflu I má sjá yfirlit yfir það hvernig viðfangsflokkar SKÓLAMATSINS tengjast  niðurstöðum rannsókna á megineinkennum góðra skóla. Viðfangsflokkar SKÓLAMATSINS eru: líðan, samskipti, almenn viðhorf til skólans, starfið í skólanum, nám og kennsla, stjórnun - stefnumörkun - skipulag og upplýsingastreymi. Þetta eru þeir flokkar sem höfundum SKÓLAMATS fannst mikilvægast að leggja út frá í þessari atrennu en auðvelt er að fjölga flokkum seinna ef matsþarfir einstakra skóla kalla eftir því.
TAFLA I

Yfirlit um hvernig helstu megineinkenni góðra skóla endurspeglast í viðfangsflokkum SKÓLAMATS
	Einkenni góðra skóla
	Viðfangsflokkar kannana sem meta viðkomandi þátt

	Sterk fagleg forysta skólastjórnenda, stuðningur þeirra og hvatning.
	LÍÐAN

SAMSKIPTI

STARFIÐ Í SKÓLANUM

STJÓRNUN, STEFNUMÖRKUN OG SKIPULAG  

	Skýr sýn og markmiðssetning.
	ALMENNT UM SKÓLANN

STJÓRNUN, STEFNUMÖRKUN OG SKIPULAG  

UPPLÝSINGASTREYMI

	Öflugt faglegt samstarf kennara, áhersla á þróunarstarf og símenntun.
	SAMSKIPTI

STARFIÐ Í SKÓLANUM

NÁM OG KENNSLA  

STJÓRNUN, STEFNUMÖRKUN OG SKIPULAG  

	Árangursmiðaðar námskröfur, áhersla lögð á iðni og ástundun, gott eftirlit með námi. 
	ALMENNT UM SKÓLANN

NÁM OG KENNSLA  

UPPLÝSINGASTREYMI

	Samhugur, samkennd og gagnkvæmur stuðningur meðal starfsliðs.
	LÍÐAN

SAMSKIPTI 

ALMENNT UM SKÓLANN

STJÓRNUN, STEFNUMÖRKUN OG SKIPULAG  

	Öflugt foreldrasamstarf.
	SAMSKIPTI

ALMENNT UM SKÓLANN

UPPLÝSINGASTREYMI

STJÓRNUN, STEFNUMÖRKUN OG SKIPULAG  

	Gott skipulag, öryggi og agi.
	LÍÐAN

SAMSKIPTI

ALMENNT UM SKÓLANN

STJÓRNUN, STEFNUMÖRKUN OG SKIPULAG  


Vefkannanir 
Nú eru í SKÓLAMATINU þrjátíu og ein vefkönnun sem hver um sig inniheldur tíu spurningar. Könnununum er skipt í þrennt eftir því hvort þær eru ætlaðar nemendum, foreldrum eða starfsfólki skólanna. Samdar voru greinandi spurningar og þeim skipað niður í framangreinda viðfangsflokka. Í tækinu eru átta kannanir fyrir nemendur, tíu fyrir foreldra og þrettán fyrir starfsfólk. Í matsáætlun sem er hluti matstækisins (sjá aftar) er sett fram hugmynd að því hvernig mætti hugsa sér að leggja kannanirnar fyrir. Þar kemur fram að höfundar telja að líðan og samskipti séu í raun grunnþættir sem allt annað í skólanum byggir á. Því er lagt til að þessir tveir viðfangsflokkar séu metnir á hverju skólaári.
Eins og fyrr greinir er hinn vefræni kannanagrunnur SKÓLAMATSINS uppbyggður þannig að spurningunum í honum er auðvelt að breyta og þannig getur hver skóli stjórnað matsáherslum sínum sjálfur en það hefur oft ekki verið raunin með þau stöðluðu matstæki sem hafa verið í boði fyrir íslenska skóla og margir hafa keypt notkunarrétt á. Þá hafa þessi stöðluðu matstæki einnig oft kallað á sérstakan hugbúnað sem almennt er ekki til á heimilum nemenda og því hafa foreldrar orðið að koma í skólann til að taka þátt í matinu sem trúlega gæti dregið úr þátttöku þeirra. Með því að hafa kannanirnar á vefnum verða þær aðgengilegar utan skólans og því óháður tölvukerfum skólanna. 
Tilgangurinn með því að hafa aldrei fleiri spurningar í hverri könnun en tíu er sá að það taki þátttakendur í matinu stuttan tíma að svara hverri könnun sem ætti að auka líkurnar á svörun. Það auðveldar svörun þátttakenda að hafa kannanirnar á vefrænu formi enda er þá hægt að taka þátt í matinu hvar sem er, óháð sérstökum hugbúnaði, stað og stund. Þannig verður þátttaka í matinu ekki eins tímafrek og því líklegri til að verða almennari. Með því móti verður niðurstaða matsins væntanlega marktækari og gefur þannig gleggri mynd af raunverulegu ástandi skólastarfsins. 

Matshópur
Þær matsaðferðir sem lagðar eru til grundvallar SKÓLAMATINU miða að því að hver skóli komi á fót matshópi til að stýra matinu. Matshópur skólans er því í raun verkefnastjórn þess mats sem fram fer í skólanum. Lagt er til að í matshópi sitji fulltrúar þeirra sem mynda skólasamfélagið, þ.e. tveir skólastjórnendur, tveir kennarar, einn fulltrúi annarra starfsmanna, fulltrúi foreldra og fulltrúi nemenda. Hlutverk hópsins er m.a. að stýra matsvinnunni, ákveða matsáherslur í samráði við skólasamfélagið, vinna úr upplýsingum, sjá um úrvinnslu og skýrslugerð og gerð umbótamiðaðrar skólaþróunaráætlunar.

Þriggja ára matsáætlun – Matssamtöl og matsfundir
Hér er einnig lögð fram hugmynd að þrepaskiptri matsáætlun til þriggja ára þar sem framangreindar vefkannanir og málstofur eru hluti af matsferlinu. Auk þess er lagt til að samtöl og matsfundir verði hluti af matsferlinu og hér fylgja því með hugmyndir að því hvernig má útfæra það (sjá hér að aftan). Þessi hugmynd að þriggja ára matsáætlun er lög hér fram til að auðvelda þeim sem vilja nýta sér SKÓLAMATIÐ en hún er á sama hátt og vefkannanirnar einungis hugsuð sem grunnur sem skólar laga að sínum þörfum og ber að varast að nota hana óbreytta. 

Í þeirri vinnu sem farið hefur fram á síðustu árum í skólum landsins og tengist mati á skólastarfi hefur, að mati höfunda, gagnsemi hins talaða orðs eða samræðunnar ekki verið nægilega vel nýtt sem hluti af matsferlinu. Á sama tíma hefur orðið æ algengara að starfsmannasamtöl fari fram í skólunum en þau eru nú orðin kjarasamningsbundin. Því er hér lagt til að nýta samtölin sem einn þátt í matsvinnu skólanna og ná þannig að innleiða í matið bæði eigindlegar og megindlegar aðferðir. Eyðublöð sem gætu auðveldað þetta, fylgja því SKÓLAMATINU.
Niðurstöður - Úrvinnsla
Eins og komið hefur fram býður SKÓLAMATIÐ upp á myndræna úrvinnslu úr könnununum (súlurit) og einnig er mjög auðvelt að færa niðurstöður kannananna inn í forritið Excel en það býður upp á allmarga möguleika á úrvinnslu. Vefkannanirnar er hægt að stilla þannig að hægt er að stjórna því hvenær þátttakendur sjá niðurstöður í hverri könnun, hvort það er strax eftir að þeir hafa sjálfir tekið þátt eða ekki fyrr en allir hafa tekið þátt. Höfundar SKÓLAMATS leggja til að matshópur hvers skóla vinni þannig úr niðurstöðum matsins að dregnar séu út sterkar og veikar hliðar starfsins en þá þarf hver skóli að skilgreina hvaða viðmið hann vill nota (t.d. við hvaða svarhlutfall (%) á að miða þegar eitthvað er skilgreint veikt eða sterkt). Á grundvelli þessa mats eru svo mótaðar hugmyndir að umbótum sem skólasamfélagið raðar síðan í forgangsröð og á þeirri röðun yrði næsta þróunaráætlun skólans byggð.

Hugmynd að matsáætlun með SKÓLAMATI

Hér að neðan eru sýndir spurningaflokkar vefkannananna og málstofanna eftir viðfangsefnum, skipt niður eftir markhópum, þ.e. eftir nemendum, foreldrum og starfsmönnum. Einnig kemur fram áætluð tímasetning framkvæmdar samkvæmt þeirri hugmynd að þriggja ára matsáætlun sem lögð er fram í matstækinu SKÓLAMAT. 
Spurningaflokkar SKÓLAMATSINS 

Nemendur – SKÓLAMAT 

	Spurningaflokkur
	Framkvæmdarár matsáætlunar

	1. LÍÐAN 
	1., 2., og 3. ár

	2. SAMSKIPTI 
	1., 2., og 3. ár

	3. ALMENNT UM SKÓLANN 
	1. ár

	4. NÁM OG KENNSLA - 1. hluti 
	2. ár

	5. NÁM OG KENNSLA – 2. hluti 
	2. ár

	6. NÁM OG KENNSLA – 3. hluti - Námsgreinar 
	2. ár

	7. NÁM OG KENNSLA – 4. hluti - Námsgreinar 
	2. ár

	8. UPPLÝSINGASTREYMI STJÓRNUN OG STEFNUMÖRKUN
	3. ár


Foreldrar - SKÓLAMAT

	Spurningaflokkur
	Framkvæmdarár matsáætlunar

	1. LÍÐAN 
	1., 2., og 3. ár

	2. SAMSKIPTI 
	1., 2., og 3. ár

	3. ALMENNT UM SKÓLANN - 1. hluti
	1. ár

	4. ALMENNT UM SKÓLANN - 2. hluti
	1. ár

	5. NÁM OG KENNSLA - 1. hluti 
	2. ár

	6. NÁM OG KENNSLA - 2. hluti 
	2. ár

	7. NÁM OG KENNSLA - 3. hluti – Námsgreinar
	2. ár

	8. NÁM OG KENNSLA - 4. hluti - Námsgreinar
	2. ár

	9. STJÓRNUN, STEFNUMÖRKUN OG SKIPULAG
	3. ár

	10. UPPLÝSINGASTREYMI
	3. ár


Starfsfólk - SKÓLAMAT
	Spurningaflokkur
	Framkvæmdarár matsáætlunar

	1. LÍÐAN - 1. hluti 
	1., 2., og 3. ár

	2. LÍÐAN - 2. hluti 
	1., 2., og 3. ár

	3. SAMSKIPTI 
	1., 2., og 3. ár

	4. ALMENNT UM SKÓLANN 1. hluti 
	1. ár

	5. ALMENNT UM SKÓLANN 2. hluti 
	1. ár

	6. STARFIÐ Í SKÓLANUM 1. hluti  
	2. ár

	7. STARFIÐ Í SKÓLANUM 2. hluti  
	2. ár

	8. NÁM OG KENNSLA  1. hluti  
	2. ár

	9. NÁM OG KENNSLA  2. hluti  
	2. ár

	10. STJÓRNUN, STEFNUMÖRKUN OG SKIPULAG  1. hluti  
	3. ár

	11. STJÓRNUN, STEFNUMÖRKUN OG SKIPULAG  2. hluti  
	3. ár

	12. STJÓRNUN, STEFNUMÖRKUN OG SKIPULAG  3. hluti  
	3. ár

	13. UPPLÝSINGASTREYMI 
	3. ár


Þriggja ára matsáætlun – Hugmynd að matsáætlun
Sú matsáætlun sem hér fer á eftir er hugmynd eða tillaga sem notendur matstækisins SKÓLAMATS geta nýtt sér en á sama hátt og afar mikilvægt er að sníða matsáherslur og inntak matsins að þörfum hvers skóla, er jafn nauðsynlegt að hver skóli geri sína áætlun um framkvæmd matsins sem byggist á þörfum viðkomandi skólasamfélags. Þá hugmynd að matsáætlun sem hér er lögð fram ber að skoða í þessu ljósi. 
Í matsáætluninni er gert ráð fyrir því að allir spurningaflokkar SKÓLAMATSINS séu kláraðir á þremur árum í viðráðanlegum áföngum, en að tveir flokkar séu þó metnir á hverju ári, þ.e. Líðan og Samskipti, en í þeim eru kannaðir þeir þættir í skólastarfinu sem, að mati höfunda, skipta mestu máli og allt annað í skólanum byggist á. 
	HUGMYND AÐ MATSÁÆTLUN TIL ÞRIGGJA ÁRA – Fyrsta ár.

	TÍMI

1. ár
	Áætlun um framkvæmd
	Framkvæmdaraðilar og þátttakendur 

	Undanfari

1. árs

Maí 
	Undanfari kerfisbundins mats til þriggja ára. 

Undirbúningsvinna matshóps og skólasamfélags.  

Leitað eftir hugmyndum skólasamfélagsins um þá þætti sem mikilvægt er að leggja mat á og forgangsröðun þeirra. 

Matsfundir, starfsmannasamtöl, fundir matshóps með foreldraráði, kennararáði og  nemendaráði. Unnið að áætlun um sjálfsmat til þriggja ára.
	Skólasamfélagið undir stjórn matshóps.

	Ágúst
	Starfsmannasamtöl tekin  og unnið úr þeim atriðum sem þar koma fram og tengjast mati á skólastarfi. Kynnt fyrir skólasamfélaginu það sem fram kom í undirbúningsvinnu matshóps og skólasamfélags. 
	Matshópur, starfsfólk og skólasamfélagið.

	Sept.
	Áætlun um sjálfsmat til þriggja ára lögð fram og kynnt.


	Matshópur og skólasamfélagið.

	Okt.  

GAGNAÖFLUN
SKÓLAMAT
	Gagnaöflun / vefkannanir og málstofur úr SKÓLAMATI – Starfsmenn, nemendur og foreldrar svara spurningaflokkunum um Líðan og Samskipti.
	Matshópur, starfsmenn, nemendur og foreldrar.

	Nóv. – des. 


	Unnið úr niðurstöðum gagnaöflunar úr SKÓLAMATI og settar fram sterkar og veikar hliðar og hugmyndir að umbótum.

Gerð áætlun um aðgerðir.
	Matshópur

	Janúar – mars 

GAGNAÖFLUN
SKÓLAMAT
	Starfsmannasamtöl tekin (á miðjum vetri) og unnið úr þeim atriðum sem þar koma fram og tengjast mati á skólastarfi. 
Í framhaldi af því eru matsfundir með starfsfólki, foreldrum og nemendum.
Gagnaöflun / vefkannanir og málstofur úr SKÓLAMATI – 

Starfsmenn, nemendur og foreldrar svara spurningaflokkunum Almennt um skólann. Matshópur vinnur úr þessum upplýsingum og setur fram sterkar og veikar hliðar  og hugmyndir að umbótum. 
	Skólastjórnendur, matshópur, starfsfólk, foreldrar og nemendur.

	Apríl – júní


	Starfsmannasamtöl tekin (að vori) og unnið úr þeim atriðum sem þar koma fram og tengjast mati á skólastarfi. Í framhaldi af því eru matsfundir með starfsfólki, foreldrum og nemendum. Matshópur vinnur úr þessum upplýsingum og setur fram yfirlit um helstu sterkar og veikar hliðar starfsins og hugmyndir að umbótum. 
Sjálfsmatsskýrsla vetrarins unnin, þar sem fram koma sterkar og veikar hliðar og hugmyndir að umbótum sem byggjast á framangreindri gagnaöflun og öðru mati sem fram hefur farið á skólaárinu. 
	Skólastjórnendur, matshópur, starfsfólk, foreldrar og nemendur.


	HUGMYND AÐ MATSÁÆTLUN  ÞRIGGJA ÁRA – Annað ár.

	TÍMI

2. ár
	Áætlun um framkvæmd
	Framkvæmdaraðilar og þátttakendur

	Júní – ágúst.
	Sjálfsmatsskýrsla fyrsta árs kynnt starfsmönnum skólans, foreldraráði, nemendaráði og fræðsluyfirvöldum. 

Sjálfsmatsskýrsla sett á heimasíðu skólans. 
	Matshópur, starfsmenn, nemendaráð, foreldraráð og fræðsluyfirvöld.

	Ágúst – sept.
	Kynnt fyrir starfsfólki það sem fram kom á matsfundum og starfsmannasamtölum vorsins. Farið yfir á fundum í upphafi skólaárs til hvaða aðgerða verður gripið strax varðandi atriði sem þar komu fram og hvaða atriði bætast við umbótahugmyndir sem fjallað verður um í tengslum við gerð skólaþróunaráætlunar. 

Matshópurinn hefst handa við að draga saman umbótahugmyndir sem fram hafa komið í afstöðnu mati síðasta árs. Umbótamiðuð skólaþróunaráætlun sett fram fyrir yfirstandandi skólaár og kynnt fyrir skólasamfélaginu. 
	Matshópur, starfsfólk og skólasamféalgið.



	Sept.


	Starfsmannasamtöl tekin og unnið úr þeim atriðum sem þar koma fram og tengjast mati á skólastarfi.

Sterkar og veikar hliðar og umbótahugmyndir settar fram á grundvelli þeirra.
	Skólastjórnendur, starfsmenn og matshópur.

	Október

GAGNA ÖFLUN
SKÓLAMAT
	Gildandi endurmenntunaráætlunin yfirfarin á grundvelli skólaþróunaráætlunar og þarfagreiningar meðal starfsfólks.

Gagnaöflun / vefkannanir og málstofur úr SKÓLAMATI – Starfsmenn, nemendur og foreldrar svara spurningaflokkunum um Líðan og Samskipti
	Matshópur, starfsfólk, nemendur og foreldrar. 



	Nóv. – des. 


	Unnið úr niðurstöðum gagnaöflunar úr SKÓLAMATI og settar fram sterkar og veikar hliðar og hugmyndir að umbótum.

Gerð áætlun um aðgerðir.
	Matshópurinn, starfsfólk, nemendur og foreldrar.

	Janúar – mars

GAGNA ÖFLUN
SKÓLAMAT
	Starfsmannasamtöl tekin (á miðjum vetri) og unnið úr þeim atriðum sem þar koma fram og tengjast mati á skólastarfi. 

Í framhaldi af því eru matsfundir með starfsfólki, foreldrum og nemendum.

Gagnaöflun / vefkannanir og málstofur úr SKÓLAMATI – Starfsmenn, nemendur og foreldrar svara spurningaflokkunum um Nám og kennslu.  Starfsmenn svara auk þess spurningaflokknum um Starfið í skólanum.
Matshópur vinnur úr þessum upplýsingum og setur fram sterkar og veikar hliðar og hugmyndir að umbótum.
	Skólastjórnendur, matshópur, starfsfólk, foreldrar og nemendur.

	Apríl – júní 


	Starfsmannasamtöl tekin (að vori) og unnið úr þeim atriðum sem þar koma fram og tengjast mati á skólastarfi. 

Í framhaldi af því eru matsfundir með starfsfólki, foreldrum og nemendum. 
Matshópur vinnur úr þessum upplýsingum og setur fram yfirlit um helstu sterkar og veikar hliðar starfsins og hugmyndir að umbótum. 

Sjálfsmatsskýrsla vetrarins unnin, þar sem fram koma sterkar og veikar hliðar og hugmyndir að umbótum sem byggjast á framangreindu mati skólaársins. 
	Skólastjórnendur, matshópur, starfsfólk, foreldrar og nemendur.


	HUGMYND AÐ MATSÁÆTLUN  ÞRIGGJA ÁRA – þriðja ár

	TÍMI

3. ár
	Áætlun um framkvæmd
	Framkvæmdaraðilar 

og þátttakendur

	Júní – ágúst.
	Sjálfsmatsskýrsla annars árs kynnt starfsmönnum skólans, foreldraráði, nemendaráði og fræðsluyfirvöldum. 

Sjálfsmatsskýrsla sett á heimasíðu skólans. 
	Matshópur, starfsmenn, nemendaráð, foreldraráð og fræðsluyfirvöld.

	Ágúst – sept.
	Kynnt fyrir starfsfólki það sem fram kom á matsfundum og starfsmannasamtölum vorsins. Farið yfir á fundum í upphafi skólaárs til hvaða aðgerða verður gripið strax varðandi atriði sem þar komu fram og hvaða atriði bætast við umbótahugmyndir sem fjallað verður um í tengslum við endurskoðun skólaþróunaráætlunar. 

Matshópurinn hefst handa við að draga saman umbótahugmyndir sem fram hafa komið í afstöðnu mati síðasta árs. Umbótamiðuð skólaþróunaráætlun skólans endurskoðuð og ný sett fram fyrir yfirstandandi skólaár og kynnt fyrir skólasamfélaginu. 
	Matshópur, starfsfólk og skólasamfélagið.



	Sept.


	Starfsmannasamtöl tekin og unnið úr þeim atriðum sem þar koma fram og tengjast mati á skólastarfi.

Sterkar hliðar og veikar hliðar og umbótahugmyndir settar fram á grundvelli þeirra.
	Skólastjórnendur, starfsmenn og matshópur.

	Október

GAGNAÖFLUN
SKÓLAMAT
	Gildandi endurmenntunaráætlunin yfirfarin á grundvelli skólaþróunaráætlunar og þarfagreiningar meðal starfsfólks

Gagnaöflun / vefkannanir og málstofur úr SKÓLAMATI – starfsmenn, nemendur og foreldrar svara spurningaflokkunum um Líðan og Samskipti.
	Matshópur, starfsfólk, nemendur og foreldrar. 



	Nóv. – des. 


	Unnið úr niðurstöðum gagnaöflunar úr SKÓLAMATI og settar fram sterkar og veikar hliðar og hugmyndir að úrbótum.

Gerð áætlun um aðgerðir.
	Matshópurinn, starfsfólk, nemendur, foreldrar.

	Janúar – mars

GAGNAÖFLUN
SKÓLAMAT
	Starfsmannasamtöl tekin (á miðjum vetri) og unnið úr þeim atriðum sem þar koma fram og tengjast mati á skólastarfi. 

Í framhaldi af því eru matsfundir með starfsfólki, foreldrum og nemendum.

Gagnaöflun / vefkannanir og málstofur úr SKÓLAMATI – Starfsmenn, nemendur og foreldrar svara spurningaflokkunum um  Upplýsingastreymi, stjórnun og stefnumörkun og skipulag.  
Matshópur vinnur úr þessum upplýsingum og setur fram sterkar og veikar hliðar og hugmyndir að umbótum.
	Skólastjórnendur, matshópur, starfsfólk, foreldrar og nemendur.

	Apríl – júní 


	Starfsmannasamtöl tekin (að vori) og unnið úr þeim atriðum sem þar koma fram og tengjast mati á skólastarfi. 

Í framhaldi af því eru matsfundir með starfsfólki, foreldrum og nemendum. 
Matshópur vinnur úr þessum upplýsingum og setur fram yfirlit um helstu sterkar og veikar hliðar starfsins og hugmyndir að umbótum. 

Sjálfsmatsskýrsla vetrarins unnin, þar sem fram koma sterkar og veikar hliðar skólastarfsins og hugmyndir að umbótum sem byggjast á framangreindu mati skólaársins. 
	Skólastjórnendur, matshópur, starfsfólk, foreldrar og nemendur.


Fylgiskjöl – SKÓLAMAT - Eyðublöð fyrir starfsmannasamtöl

SKÓLAMAT – Stafsmannasamtal á miðjum vetri

	Nafn og starfsheiti:

	

	Samtal tekið (dagsetn.):


Líðan á vinnustað:

	

	

	

	

	

	

	

	

	

	


Mat á haustönninni (kennarar eru m.a. spurðir um nýtingu verkstjórnartíma):
	

	

	

	

	

	

	

	

	


Annað sem fram kom:

	

	

	

	

	


Undirskrift starfsmanns og skólastjóra

Atriði sem lúta að mati úr starfsmannasamtölum á miðjum vetri


	

	

	

	


	

	

	

	


	

	

	

	


	

	

	

	


	

	

	

	


	

	

	

	


	

	

	

	


	

	

	

	


SKÓLAMAT – Stafsmannasamtal að vori - Undirbúningur

Eftirfarandi atriði verða m.a. rædd í starfsmannasamtal að vori.
· Líðan á vinnustað (samstarf, samskipti við aðra, vinnuaðstaða o.þ.h.): 
Hvað hefur gengið vel og hvað þarf að bæta?
· Almennt um þetta skólaár. 
Að hverju var stefnt? – Hvernig gekk það? 
Hvert ber að stefna á næsta skólaári?
· Frammistaða (starfskunnátta, ábyrgð, frumkvæði, mæting o.þ.h.).  
Í hverju telur starfsmaður að hann hafi staðið sig sérstaklega vel?
Hvaða þættir eru það sem starfsmaður telur að hann þurfi að bæta hjá sjálfum sér?

· Samskipti starfsmannsins og annarra í skólasamfélaginu (þ.m.t. við yfirmenn).
· Samantekt (samkomulag um markmið og verkefni framundan).  
Niðurstaða könnunar á áhugasviði og óskir fyrir næsta skólaár.
· Mat starfsmannsins á starfsmannasamtalinu.

· Annað:

Gagnkvæms trúnaðar verður gætt af hálfu beggja aðila um það sem rætt er í starfsmannasamtalinu 

og heimild starfsmanns vegna þeirra atriða sem eiga heima í matsgögnum skólans veitt með staðfestingu hans.  

SKÓLAMAT - Stafsmannasamtal að vori

	Nafn og starfsheiti:


	Samtal tekið (dagsetn.):


	Nafn skólastjórnanda sem á samtalið: 


1. Líðan á vinnustað (samstarf, samskipti við aðra, vinnuaðstaða o.þ.h.): 
 Hvað hefur gengið vel og hvað þarf að bæta?
	

	

	

	

	

	

	

	

	

	


2. Almennt um þetta skólaár.  Að hverju var stefnt? – Hvernig gekk það?
	

	

	

	

	

	

	

	


 Hvert ber að stefna á næsta skólaári?

	

	

	

	

	

	


3. Frammistaða (starfskunnátta, ábyrgð, frumkvæði, mæting o.þ.h.).  
Í hverju telur starfsmaður að hann hafi staðið sig sérstaklega vel?
	

	

	

	

	

	


Hvaða þættir eru það sem starfsmaður telur að hann þurfi að bæta hjá sjálfum sér?

	

	

	

	

	

	

	

	


4. Samskipti starfsmannsins og annarra í skólasamfélaginu (þ.m.t. við yfirmenn).
	

	

	

	

	

	

	

	


5. Samantekt (samkomulag um markmið og verkefni framundan).
Niðurstaða könnunar á áhugasviði og óskir fyrir næsta skólaár.
	

	

	

	

	

	

	


6. Mat starfsmannsins á starfsmannasamtalinu.

	

	

	

	

	

	

	

	

	


7. Annað:

	

	

	

	

	

	

	

	

	


Gagnkvæms trúnaðar verður gætt af hálfu beggja aðila um það sem rætt er í starfsmannasamtalinu 

og heimild starfsmanns vegna þeirra atriða sem eiga heima í matsgögnum skólans veitt með staðfestingu hans. 

_________________________
_________________________

Yfirmaður


Starfsmaður

Atriði sem lúta að mati úr starfsmannasamtölum að vori

�  Skólasamfélag er hér notað um starfsfólk, nemendur, foreldra og fræðsluyfirvöld.

